
ՀՀ կառավարության որոշման նախագծի

ՀՀ կառավարության 2021թ․ նոյեմբերի 18-ի «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման 28․31 կետի համաձայն՝ 2023-2026թթ․ ընթացքում նախատեսվում է արդիականացնել ՀՀ մարզերում գործող և առողջության առաջնային պահպանման ծառայություններ մատուցող բժշկական կազմակերպությունների շենքերը։ 
ՀՀ առողջապահության նախարարությունը գրությամբ դիմել է ՀՀ տարածքային կառավարման և ենթակառուցվածքների նախարարություն՝ բժշկական կազմակերպությունների համար նոր շենքերի կառուցման նպատակով համապատասխան հողամասերի հատկացման գործընթացը մարզետարանների հետ կազմակերպելու խնդրանքով։
Ըստ տրամադրված տեղեկատվության՝ անհրաժեշտություն է առաջացել 23 համայնքներում կառուցվող նոր ամբուլատոր շենքերին հատկացնել հողամասեր, որոնցից մի մասը հանդիսանում են պետական սեփականություն հանդիսացող հողամասեր, իսկ համայնքային սեփականություն հանդիսացող հողամասերից 16 անվանում գույքի նվիրաբերությունը Հայաստանի Հանրապետությանը  արդեն իսկ ՀՀ կառավարության 21․03․2024թ․ N 417-Ա որոշմամբ ընդունվել է։
Հաշվի առնելով այն փաստը, որ ՀՀ Սյունիքի մարզի Գորիս և Սիսիան համայնքների թվով 2 հողամասերը դուրս են մնացել ՀՀ կառավարության  21․03․2024թ․ N 417-Ա որոշմամբ հաստատված հավելվածի ցանկից՝  ՀՀ ՏԿԵՆ պետական գույքի կառավարման կոմիտեի կողմից մշակվել է սույն նախագիծը։
Նախագծով նախատեսվում է ընդունել  ՀՀ  Սյունիքի մարզ, Սիսիան համայնք, գյուղ Անգեղակոթ 1-ին փողոց 7/1 հասցեում գտնվող 0.073 հա մակերեսով հողամասի և  ՀՀ  Սյունիքի մարզ, Գորիս համայնք, գյուղ Խնձորեսկ 1-ին փողոց 2/2  հասցում գնտվող 0․1 հա մակերեսով հողամասի նվիրաբերությունը Հայաստանի Հանրապետությանը և դրանք ամրացնել Հայաստանի Հանրապետության Սյունիքի մարզպետի աշխատակազմին՝ բնակչության առողջության առաջնային պահպանման ծառայություններ մատուցող բժշկական կազմակերպության շենքեր կառուցելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ  Սյունիքի մարզ, Սիսիան համայնք, գյուղ Անգեղակոթ 1-ին փողոց 7/1 հասցեում գտնվող 0.073 հա մակերեսով հողամասը և  ՀՀ  Սյունիքի մարզ, Գորիս համայնք, գյուղ Խնձորեսկ 1-ին փողոց 2/2  հասցում գնտվող 0․1 հա մակերեսով հողամասը առողջության առաջնային պահպանման ծառայություններ մատուցող բժշկական կազմակերպության շենքեր կառուցելու նպատակով ՀՀ Սյունիքի մարզպետի աշխատակազմին ամրացնելը  բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրաբերությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

